
25 Awst 2016
Annwyl Gadeiryddion y Pwyllgorau,

Y goblygiadau i Gymru oherwydd i'r DU benderfynu gadael yr Undeb
Ewropeaidd

Fel y gwyddoch, sefydlwyd pwyllgor polisi a deddfwriaeth ychwanegol i leihau'r
pwysau ar bwyllgorau eraill ac i graffu ar faterion eraill sydd o bwys i'r cyhoedd.

Gwnaeth y Rheolwyr Busnes ailystyried cylch gwaith y pwyllgor hwn yn sgil
canlyniad Refferendwm yr UE, gan gytuno y dylai flaenoriaethu gwaith ar yr effaith
y bydd gadael yr UE yn ei chael ar Gymru.

O ganlyniad, newidiwyd ei enw i'r Pwyllgor Materion Allanol a Deddfwriaeth
Ychwanegol ('y Pwyllgor Materion Allanol’).

Hoffwn dynnu eich sylw at y cylch gwaith dros dro a gynigir gan y Pwyllgor Busnes
ar gyfer y Pwyllgor Materion Allanol:

1. Archwilio'r goblygiadau i Gymru oherwydd i'r Deyrnas Unedig benderfynu
gadael yr Undeb Ewropeaidd a sicrhau bod buddiannau Cymru yn cael eu
diogelu yn ystod y broses adael, mewn unrhyw berthynas newydd a'r UE ac yn

nhrefniadau gwledydd y DU ar 6l gadael ar gyfer materion perthnasol o ran
polisi, cyllid a deddfwriaeth.

2. Cydlynu gweithgarwch ar draws pwyllgorau'r Cynulliad mewn perthynas a
phwynt 1 uchod.

3. Cyflawni swyddogaethau'r pwyllgor cyfrifol fel y'u nodir yn Rheolau Sefydlog
21.8i21.11.

4. Ystyried unrhyw fater arall, gan gynnwys deddfwriaeth, a gyfeirir ato gany
Pwyllgor Busnes.
Mae rhagor o wybodaeth yn adroddiad y Pwyllgor Busnes ar ddiwygio cylch gwaith
y Pwyllgor, sydd wedi'i amgau gyda'r llythyr hwn.

Bydd y Pwyllgor Busnes yn cyflwyno cynnig i ddiwygio cylch gwaith y Pwyllgor
Materion Allanol yn ffurfiol er mwyn i'r Cynulliad gytuno arno ddydd Mercher 14
Medi 2016.

Bydd angen i ni arfer dull cydlynol wrth i wahanol bwyllgorau'r Cynulliad graffu ar
y materion hyn.

Byddwn yn ddiolchgar pe gallech nodi a yw eich pwyllgor yn bwriadu gwneud
unrhyw waith sy'n ymwneud ag ymadawiad y Deyrnas Unedig a'r UE, neu unrhyw
agwedd arall ar ein cylch gwaith. Hoffwn hefyd gynnig gwahoddiad agored i chi
fynychu unrhyw gyfarfod o'r Pwyllgor Materion Allanol sy'n ymwneud a materion
sy'n rhan o gylch gwaith eich pwyllgor chi.

Rwy'n edrych ymlaen at ddatblygu perthynas waith adeiladol a chi wrth i'r gwaith
pwysig hwn fynd yn ei flaen.

Yn gywir,

David Rees AC
Cadeirydd

Croesewir gohebiaeth yn Gymraeg neu'n Saesneg.
We welcome correspondence in Welsh or English.

